
Zerschte	Mou	kei	Kituwärbig,	chunnt	äch	das	guet?	Das	hei	mir	üs	im	Summer	gfrogt.	Nachem	
Asturm	vo	letscht	Johr,	am	Schluss	hei	mir	36	Kind	ir	Halle	gha,	hei	z’Gabi	und	ig	beschlosse,	dass	mir	
nüme	meh	aus	30	Kind	nähme.	Gstartet	si	mir	mit	16	und	es	isch	nid	lang	gange	und	scho	si	wieder	
26	Kind	ir	Halle	umedüset.	Die	Gruppe	isch	viu	ruhiger,	derfür	hei	mir	würklech	e	Hufe	Chlini,	dass	
heisst	4-jährigi	und	settigi	wo	üsi	Sprach	wenig	oder	gar	nid	verstöh.	Trotzdäm	mache	si	bi	auem	
motiviert	mit	und	finge	aues	super	wo	mir	mit	ihne	mache.	Sigs	Soirée	üebe,	chlättere,	balanciere,	
prelle,	Stafette	mache,	dusse	Bälleli	schiesse,	Witsprung,	ja	sogar	Dehnigsüebige	finge	si	toll.	
Z’ungerschiedliche	Könne	bi	de	4-6jährige	steut	im	Momänt	die	grössti	Herusforderig	bim	zämesteue	
vo	de	Kitulektione	dar.	

Kurz	bevor	d’Kitustung	fertig	isch,	mache	mir	aube	dr	beliebt	Kituboogie,	dä	Tanz	chöi	mir	jetz	hie	
schlächt	zäme	mache,	drum	säge	mir	kurz	u	bündig,	ES	FÄGT	MIT	ÜSERE	KINDERSCHAR.	

Eui	Kituleiterinne	Gabi	u	Tanja	


